
УДК: 621.3.071 

ДЕТАЛЛАРНИ КОМПОЗИЦИОН МАТЕРИАЛЛАР БИЛАН ТАЪМИРЛАШ 

ТЕХНОЛОГИЯСИ 

 

Нишонов Фарходхон Ахмадхонович 

Наманган мухандислик-қурилиш институти “Технологик машиналар ва 

жиҳозлар” кафедраси катта ўқитувчи. Фзбекистон, Наманган ш. 

 

Аннотация. Ушбу мақолада қишлоқ хўжалиги машина ва жиҳозларни 

ишлатиш жараёнида, ейилган деталларни қайта тиклаш технологик 

жараёнлари, ерга ишлов берувчи агрегатларнинг ишчи қисми юзасидаги ўзгариш 

жараёнлари мисолида, янги кукунсимон композицион материали контакт 

пайвандлаш усули билан тиклаш технологияси хақидаги маълумотлар 

келтирилган. 

Таянч сўзлар: машина, детал, ейилган, тиқлаш, таъмирлаш, ресурс, вал, 

композицион материал, пайванд. 

 Аннотация. В данной статье представлена информация о технологии 

восстановления изношенных деталей в процессе эксплуатации 

сельскохозяйственных машин и оборудования, на примере процессов изменения 

рабочей поверхности почвообрабатывающих агрегатов, технологии 

восстановления нового порошкового композиционного материала контактной 

сваркой. 

 Ключевые слова: машина, деталь, восстановление, износ, ремонт, ресурс, 

вал, композиционный материал, сварка. 

 Annotation. This article provides information on the technology for the restoration 

of worn parts during the operation of agricultural machinery and equipment, on the 

example of the processes of changing the working surface of tillage units, the technology 

for the restoration of a new powder composite material by resistance welding. 

 Key words: machine, detail, restoration, wear, repair, service life, shaft, composite 

material, welding. 

 

Маълумки, қишлоқ хўжалиги машина ва жиҳоз деталларини абразив ейилишга 

чидамлиликни оширишда деталлар ишчи юзасининг қаттиқлиги абразив заррасининг 

қаттиқлигидан юқори бўлиши тавсия этилади. Тупроқда учрайдиган абразивларнинг 

аксарияти кремний асосли қум зарраларидан иборат бўлади. Унинг қаттиқлиги 8000-

11000 МРа га тенг. Ишчи қисмлар тайёрланадиган пўлатларнинг қаттиқлиги 8000 МРа 

гача етади холос, фақат темир-марганец комплекс қотишмасининг қаттиқлиги 12000-

14000 МРа бўлади. Хром карбидининг қаттиқлиги 15700 МРа га тенг. Шунинг учун 

Европа давлатларида ишлаб чиқариладиган деталлар марганец ва хром асосли 

легирланган пўлатлардан тайёрланади.  

Деталларнинг ишлаш ресурсини ошириш мақсадида рус олими А.Ш. Рабинович 

томонидан Сормайт-1 кукунсимон қотишмасини пайвандлаб қоплаш тавсия этилган. 

Ишчи қисми юзасига ейилишга чидамли қатламни пайвандлаб қоплаш унинг узоқ 

муддат ишлашини таъминловчи самарали усул ҳисобланади. Пайвандлаб қопланган 

жиҳоз қисмларининг баъзи бирлари ўз-ўзидан чархланадиган ҳисобланади. Бунда 

деталларни ейилиши билан бирга профилининг шакли ва тиғининг ўткирлиги 

сақланиб қолади.  

Одатда, пайвандлаб қопланган қатламнинг қалинлиги 2,5 мм дан ортмайди, 

қаттиқлиги эса, HRC 50-58 га тенг бўлади. Фз-ўзидан чархланадиган ишчи қисмларнинг 

асосий метали бўлган Л53 русумли пўлатнинг ўрнига 15ГС пўлатини ишлатишга рухсат 

берилади. 

Аммо абразив ейилиш шароитида ишловчи деталларнинг ишчи юзаларига 

“Сормайт-1” каби кукунсимон материалларни пайвандлаб қоплаш технологияси 

маълум камчиликларга эгалиги сабабли ва бунда электр-ёй ёрдамида дастаки 

пайвандлаш усулининг соддалиги ҳамда ундан турли ишлаб чиқариш шароитларида 

фойдаланиш мумкинлигидан келиб чиқиб        Т-590, Т-620 каби қопламали 

электродлар ишлаб чиқариш йўлга қўйилган. Ушбу электродлар абразив ейилиш ва 

унча катта бўлмаган зарбий юкланишлар шароитида ишлайдиган деталларни 

пайвандлаб қоплашга мўлжалланган.  

Т-590 электродини пайвандлаш пастки ва қия вазиятларда ўзгарувчи токда ва 

тескари қутбли ўзгармас токда амалга оширилади. У абразив материаллар билан 

ишқаланиш шароитида юқори ейилишга чидамлиликни таъминлайдиган пайванд 

қатлам ҳосил қилиш имконини беради. Пайвандлаб қопланган қатлам деталларнинг 

ишлатиш хоссаларини пастлатмайдиган микроёриқлар ҳосил бўлишга мойил бўлади.

 Т-590 электроди билан пайвандлаб қопланган қатламнинг таркибида углерод 

3,2 %, марганец 1,2 %, кремний 2,2 %, хром 25 %, бор 1,0 % бўлади. Унинг таркибидаги 

легирловчи элементлар пайвандлаш жараёнидан юқори қаттиқликдаги карбид ва 

боридлар ҳосил қилади. Бунда ишчи юзасида гетероген структурали қатлам ҳосил 

бўлади. Ушбу гетероген структурали қатламнинг абразив ейилиш механизмини 

ўзгартириб юборади ва абразивнинг детал юзасини тирнаб микроқирқилишлар 

содир бўлишига қаршилик қилади. Шунинг учун ҳам бундай структурали қатлам 

билан қопланган ишчи қисмнинг абразив ейилишга чидамлилиги юқори бўлади. 

Деталларнинг ишчи юзаларида гетероген структурали қатлам ҳосил қилиш учун 

уларга кимёвий-термик ишлов бериш ёки замонавий композицион материаллар 

билан пайвандлаб қоплаш тавсия этилади.  

Пайвандлаб қоплаш учун танланган кукунсимон материалларнинг таркиблари ва 

улар таъминлаши мумкин бўлган қаттиқликлари юқоридаги 1-жадвалда келтирилган.  

Пайвандланган қатламнинг қаттиқлиги ейилишнинг бир қанча турларида 

деталларнинг ейилишга чидамлилигини таъминловчи асосий кўрсаткичлардан бири 

ҳисобланади. 

Пайвандланган қатламнинг қаттиқлигини аниқлаш бўйича ўтказилган 

тажрибаларда кукунсимон композицион материалларнинг маълум миқдордаги 

аралашмаларидан фойдаланилди.  

Тажриба натижаларига кўра композицион материал таркибидаги функционал 

тўлдирувчининг ҳажми ортган сари пайванд қатламнинг қаттиқлиги HRС шкаласи 

бўйича 63 бирликкача ортиши аниқланди          (1-расм).  

Кукунсимон композицион материал таркибида карбид, борид каби қаттиқ 

қотишмаларнинг миқдорини орттириб бориш билан олинган пайванд қатламнинг 

умумий қаттиқлиги ҳам ортиб бориши аниқланди. Ушбу ҳолат пайванд қатламдаги 

қаттиқ қотишмаларнинг миқдори 50…55 % га етгунча давом этади. Бунинг сабабини 

бир текис жойлашган шарсимон қаттиқ  

 
1- расм. Пайванд қатлам қаттиқлигини кукунсимон композицион материалдаги 

қаттиқ қотишма миқдорига боғлиқлик графиги 

қотишмалар орасидаги бўшлиқнинг ҳажми 47 % атрофида бўлиши билан 

тушунтириш мумкин. Демак, композицион пайванд қатлам таркибида ўз шаклини 

сақлаб қолган қаттиқ қотишмалар қатлам юзасини бир текис қоплаши учун юқорида 

келтирилган миқдор етарли бўлади. Жилвирлангандан сўнг олинган бундай юзадаги 

қаттиқ қотишмалар эгаллаган майдон 80-85 % га, ёки пайванд қатлам таркибидаги 

қаттиқ қотишма миқдорининг 0 дан 50 % гача ортиши натижасида қатламнинг 

жилвирланган юзасидаги унинг иштироки максимумга етади. Бу эса пайванд 

қатламнинг умумий қаттиқлигини ва натижада ейилишга чидамлилигини ортиб 

боришини таъминлайди. Пайванд қатламдаги қаттиқ қотишмаларнинг миқдори 60-65 

% га етганда пайванд қатламда макро ва микроёриқлар пайдо бўлиши кузатилди.  

«Қийин эрувчи» деган шартли ном билан суюқланиш температураси темирнинг 

суюқланиш температурасидан (1539 0С) юқори бўлган металлар аталади. Қуйидаги 

жадвалда машинасозликда қўлланиладиган баъзи элементларнинг ер қаъридаги 

миқдори, уларнинг хоссалари ва жаҳон бозоридаги тахминий нархлари келтирилган. 

1-жадвал 

Баъзи элементларнинг ер қаъридаги миқдори ва уларнинг хоссалари  

Металлнинг  

номи 

Суюқланиш 

температураси, 
0С 

Зичл

иги, г/см3 

Ер 

қобиғидаги 

миқдори,  

% 

Тахми

ний нархи, 

дол./кг 

Мис 1083 8,94 0,01 15,7 

Титан 1668 4,54 0,61 39,4 

Темир 1539 7,87 5,1 0,76 

Алюминий 660 2,7 8,0 3,3 

Хром 1857 7,19 0,03 14,9 

Вольфрам 3422 19,3 0,00013 54,5 

Кобальт 1495 8,9 0,004 39 

Никель 1453 8,9 0,018 13,2 

Марганец 1244 7,21 0,03 4,5 

Асосий материалларнинг дунё бўйича йиллик ишлаб чиқариш ҳажми 

қуйидагича: пўлат-1 млрд. 700 млн. тонна, конструкцион чўян- 1 млрд. 170 млн. 

тонна, алюминий- 15,3 млн. тонна, мис- 23,5 млн. тонна, хром (хромит ва крокоит 

билан бирга) - 14 млн. тонна, никель- 2,15 млн. тонна, вольфрам- 50 минг тонна, титан 

(асосан титан 2 оксиди) - 4,5 млн. тонна. Оҳирги йилларда композицион ва 

кукунсимон материаллар ишлаб чиқариш ҳажми энг кўп ўсиш суратига эга бўлиб 

қолмоқда. 

У ёки бу металлнинг ер қобиғидаги тарқалиши уни қўлланиш имконияти бўйича 

хусусияти ҳисобланади. Кенг тарқалган ва етарли миқдорда қазиб олинаётган металл 

ва унинг қотишмаларидан келажакда фойдаланишни режалаштириш мумкин.  

Жадвалдан темирга нисбатан суюқланиш температураси юқори бўлган металлар 

ичида титан табиатда энг кўп тарқалган бўлиб, ундан кейинги ўринда хром туради. 

Шунинг учун ҳам қаттиқ қотишма ҳосил қила оладиган металлардан титан ва хром 

тадқиқотларимиз учун энг кўп мос келади. 

Титан ер қаърида етарли миқдорда тарқалган. Титаннинг бошқа металларга 

қараганда афзал бўлган қатор хоссалари мавжудки, улар титандан саноатда 

фойдаланиш кўламини ортиб боришига сабаб бўлмоқда. Айниқса, титансиз 

замонавий сомолётлар ва космик ракеталарни тасаввур этиб бўлмайди. Аммо, 

бугунги кунга қадар, титандан ишқаланиш шароитида ишлайдиган деталларнинг 

ейилишга чидамлилигини оширишда етарли даражада фойдаланилмаяпти. Титан 

карбиди(TiC)нинг зичлиги 4,93 г/см3 га, суюқланиш температураси 3260 0С га тенг. 

Хром, айниқса, унинг қотишмалари техникада жуда кенг қўлланилади. Буни 

хром билан бирга хромитнинг йиллик ишлаб чиқариш ҳажмидан ҳам кўриш мумкин. 

Хром углерод билан уч хил карбид ҳосил қилади, бор билан эса олти хил. Хромдан 

металларнинг турли хоссаларини яхшилашда кенг фойдаланилади. Табиатда хром 

титандан камроқ бўлишига қарамай уни қазиб олиш миқдори титанга нисбатан уч 

барабар кўп, хром қотишмаларини қазиб олиш ва уни қайта ишлаш таннархи эса паст 

бўлганлиги учун хромдан саноатда кенг қўлланилади. Хром карбиди(Cr3C2)нинг 

зичлиги 6,68 г/см3 га, суюқланиш температураси 1890 0С га тенг.  

Вольфрамнинг ўзига хос ноёб ҳоссалари уни бугунги кунда энг керакли материал 

даражасини сақлаб турибди. Аммо вольфрамнинг танқислиги, қимматбаҳолиги, 

вольфрам қотишмаси билан пайвандлаб қопланган деталнинг ейилишга 

чидамлилиги тобланган пўлатларга нисбатан бир неча ўн марта ортиқлиги ва халқ 

хўжалигида қўлланилиш соҳасининг кундан-кунга кенгайиб бораётгани уни ейилган 

деталларни қайта тиклашда истиқболга эга бўлмаган металлар қаторига қўшиб 

қўйди. Вольфрам карбиди(WC)нинг зичлиги 15,60 г/см3 га, суюқланиш температураси 

2720 0С га тенг. 

Фзининг хоссалари, табиатда тарқалиш даражаси, баҳоси бўйича қиздириб 

шакллантирилган қаттиқ қотишмаларнинг пухталовчи фазаси сифатида энг кўп тўғри 

келадиган материали титан ва хромнинг карбид ва боридлари ҳисобланади. Улардан 

хромнинг титанга нисбатан уч баробарга яқин арзонлиги, ишлаб чиқариш ҳажмининг 

кўплиги қишлоқ хўжалик машиналари деталларини тиклашда уни қўллаш мақсадга 

мувофиқ ҳисобланади.  

